SL(6)595 - Rheoliadau Gwasanaethau Rheoleiddiedig
(Graddau Arolygu) (Cymru) 2025

Cefndir a diben

Gosodwyd y Rheoliadau hyn yn flaenorol ar 25 lonawr 2025 ac fe'u tynnwyd yn 6Ol ar 25
Chwefror 2025 yn dilyn adroddiad y Pwyllgor hwn.

Mae'r Rheoliadau yn gwneud darpariaeth ynghylch graddau a roddir gan Weinidogion
Cymru mewn perthynas ag ansawdd y gofal a'r cymorth a ddarperir gan ddarparwr
gwasanaeth yn dilyn arolygiad o dan Ran 1 o Ddeddf Rheoleiddio ac Arolygu Gofal
Cymdeithasol (Cymru) 2016 (“y Ddeddf"). Daw'r Rheoliadau i rym ar 31 Mawrth 2025.

Mae'r Rheoliadau’'n gosod gofynion ar ddarparwyr gwasanaethau penodol, mewn perthynas
a graddau a roddir gan Weinidogion Cymru, i arddangos graddau o'r fath mewn modd ac
mewn man a bennir, ac yn ei gwneud yn drosedd methu a gwneud hynny; ac maent yn
darparu ar gyfer gweithdrefn apelio yn erbyn graddau o’r fath o dan amgylchiadau penodol.

Y weithdrefn
Cadarnhaol drafft.

Mae Gweinidogion Cymru wedi gosod drafft o'r Rheoliadau gerbron y Senedd. Ni chaiff
Gweinidogion Cymru wneud y Rheoliadau oni bai bod y Senedd yn cymeradwyo'r
Rheoliadau drafft.

Materion technegol: craffu

Nodwyd y pwynt a ganlyn i gyflwyno adroddiad arno o dan Reol Sefydlog 21.2 mewn
perthynas a'r offeryn hwn.

1. Rheol Sefydlog 21.2(vi) - ei bod yn ymddangos bod gwaith drafftio’r offeryn neu’r
drafft yn ddiffygiol neu ei fod yn methu a bodloni gofynion statudol

Mae'r Rheoliadau yn cyfeirio at y Gweinidog ac Ysgrifennydd y Cabinet yn 6l teitlau
anghywir. Nodir bod y Rheoliadau'n cael eu gwneud gan y Gweinidog Gofal Cymdeithasol, o
dan awdurdod Ysgrifennydd y Cabinet dros lechyd a Gwasanaethau Cymdeithasol. Dylai hwn
ddarllen y Gweinidog Plant a Gofal Cymdeithasol, o dan awdurdod Ysgrifennydd y Cabinet
dros lechyd a Gofal Cymdeithasol.

Rhinweddau: craffu

Nodwyd y pwynt a ganlyn i gyflwyno adroddiad arno o dan Reol Sefydlog 21.3 mewn
perthynas a'r offeryn hwn.

2. Rheol Sefydlog 21.3(ii) - ei fod o bwysigrwydd gwleidyddol neu gyfreithiol neu ei
fod yn codi materion polisi cyhoeddus sy’n debyg o fod o ddiddordeb i'r Senedd

Yn adroddiad blaenorol y Pwyllgor ar y rheoliadau a dynnwyd yn 0l, o dan reoliad 4(2)(b), ni
chaiff darparwr gwasanaeth gyflwyno apél yn erbyn y radd a roddwyd iddo hyd nes y bydd y
darparwr gwasanaeth wedi cael canlyniad adolygiad Gweinidogion Cymru o'r graddau
arolygu. Nid oes unrhyw amserlen wedi'i phennu gan y Rheoliadau y mae'n rhaid i
Weinidogion Cymru ddarparu canlyniad o'r fath oddi mewn iddi.

Yn ei hymateb i'r adroddiad, nododd Llywodraeth Cymru:

Mae’r amserlen y mae Arolygiaeth Gofal Cymru (sy’n arfer swyddogaethau rheoleiddiwr
ar ran Gweinidogion Cymru) yn ei dilyn ar gyfer darparu canlyniad adolygiad y gofynnir
amdano o dan reoliad 4(2)(a) wedi ei nodi ym mharagraff 6.9 o'r ddogfen ganlynol gan
Arolygiaeth Gofal Cymru: Polisi ar gyfer Ymateb i Adroddiadau Arolygu (dogfen HTML) |
Arolygiaeth Gofal Cymru.

“6.9. Rydym yn ceisio ymateb o fewn 5 diwrnod gwaith i gael her. Os na fydd
modd (neu os yw'n debygol na fydd modd) cadw at y terfyn amser, rhoddir
gwybod ('r Person Cofrestredig, yr Unigolyn Cyfrifol neu’r unigolyn perthnasol am
yr oedi a'r terfyn amser newydd ar gyfer ein hymateb.”

Y polisi yw'r modd ar gyfer gosod y terfynau amser ar gyfer rhannu canlyniad
adolygiad Gweinidogion Cymru. Mae darparu’r amserlen ar gyfer ymateb yn y polisi yn
hytrach na mewn deddfwriaeth yn mynd i’r afael a’'r angen i ddarparwyr gael sicrwydd
a’r angen i osgoi oedi, yn ogystal G rhoi mwy o hyblygrwydd ar lefel weithredol pan all
nifer o ffactorau amrywiol effeithio ar amseriadau.

Ymateb Llywodraeth Cymru
Mae angen ymateb Llywodraeth Cymru i bwynt adrodd 1 yn unig.
Ymateb y Llywodraeth:

Pwynt Craffu Technegol 1: Rydym yn ddiolchgar i'r Pwyllgor am dynnu sylw at y ffaith bod
teitlau’r Gweinidog ac Ysgrifennydd y Cabinet yng nghymal y llofnod yn anghywir. Byddwn yn
diwygio teitlau'r Gweinidog ac Ysgrifennydd y Cabinet fel y dangosir yn y tabl isod cyn i'r
Rheoliadau gael eu gwneud.

Cywiriadau drafftio technegol i'w gwneud cyn gwneud y Rheoliadau

CYWIRIADAU I'R TESTUN CYMRAEG CYN | CYWIRIADAU I'R TESTUN SAESNEG CYN
GWNEUD Y RHEOLIADAU GWNEUD Y RHEOLIADAU

Yn lle "Y Gweinidog Gofal Cymdeithasol, o Yn lle “Minister for Social Care, under the
dan awdurdod Ysgrifennydd y Cabinet dros | authority of the Cabinet Secretary for Health

lechyd a Gwasanaethau Cymdeithasol” and Social Services" rhodder "Minister for
rhodder "Y Gweinidog Plant a Gofal Children and Social Care, under the
Cymdeithasol, o dan awdurdod Ysgrifennydd | authority of the Cabinet Secretary for Health
y Cabinet dros lechyd a Gofal Cymdeithasol". | and Social Care".

Bydd man faterion fel fformatio a gwallau teipograffyddol yn cael eu cywiro, a man
newidiadau yn cael eu gwneud i'r nodyn esboniadol a'r troednodiadau, cyn gwneud y
Rheoliadau.

Trafodaeth y Pwyllgor

Trafododd y Pwyllgor yr offeryn gydag ymateb y Llywodraeth yn ei gyfarfod ar 17 Mawrth
2025 ac mae'n cyflwyno adroddiad i'r Senedd yn unol a'r pwyntiau adrodd uchod.

Senedd Cymru
Pwyllgor Deddfwriaeth, Cyfiawnder a'r Cyfansoddiad

Welsh Pariament
Legislation, Justice and Constitution Committee




	SL(6)595 – Rheoliadau Gwasanaethau Rheoleiddiedig (Graddau Arolygu) (Cymru) 2025

